
Das geit a au wo mi bis jetz begleitet hei

Es isch nid einelei, ig weiss es geit elei

Sicher nid, nei, bi euch bini sicher, dir choit

Sicher si, ig bi jo scho gli daheim

Und es blibt mir es, z'tréime vore wiite Reis

Wenn aus grau schimmeret u wenn ig nime wiiter weis
Fescht im Gloube bi es wird sich aus vrschlimmere
Isch dr Gloube fescht i mir u 6i Harze i mim Innere

Ig erinnere mi, wo mir no si Ching gsi

Im Chindzgi, mir si wag de Sorge a morge noni

Blind gsi wie hiit — mangisch wet ig zriigg, méangisch
Wet ig aus, méangisch wet ig nit, mangisch fauht mir
S'Gluck... was mi bedrtckt isch so,

Sit si gange si fur immer isch e Licke do

Wenn ig uf Briigge stoh, geit mir viu dire Chopf

Bini im Reihne mit mir? Bini im Reihne mit Gott?

Ilg rhyme mit Wort, bruche Harz u Vrstand

Und obwohu nid Sunne schiint, geit’'s mir guet momentan
lg cha nid chlage vrdammt, ig fiehu mi wohu i ddm Land
S’isch nid aues super, aber wo isch’s das, man?

Ig wirde duter u d’Ludt um mi ume fasch meh

Es isch schad, duet chly weh, wenn me sich niime so gseht
Me redt Gber Gaud, tber Froue u s’'Watter

Jo, ig luege no Simpsons — d’Kollege warde Vétter

Es isch schreg, mir si doch ersch no i d’'Schueu

A viu Parties gange und hit wet ig mi Ruehu

Lueg friecher isch’s egau gsi ob offe, ob zue

Trink’ ig htit so viu wie denn, ghei ig bsoffe vom Stueu
Ig bi dankbar fur Erfahrige, ig mocht’ si nid misse

Si bringe eim wiiter, si si guet oder vrschisse

Dr Wé&g isch no wiit aber jetz stoh’ ig do

Ig freu’ mi uf au das wo no wird cho...

Refrain (4x)

Es isch Ziit fur Auts, es isch Ziit fir Neus

Es isch Ziit fur Besinnig, Ziit fur Freud

Es isch Ziit fur 'ne Ruckblick, Ziit fur Entwicklig
Schritt fir Schritt geit dr Zeiger vor Ziit

»S'geilschte isch nid Fans z’ha, sondern dass eim 6pper zuelost...”



